
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՀՈԿՏԵՄԲԵՐԻ 26-Ի ԹԻՎ 670 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» ՀՀ օրենքի 70-րդ հոդվածի 1-ին մասը՝       ՀՀ կառավարությունը որոշում է՝
1. Հայաստանի Հանրապետության կառավարության 1999 թվականի հոկտեմբերի 26-ի «1975 թվականի միջազգային ճանապարհային փոխադրումների կոնվենցիայի կիրարկումն ապահովող որոշ միջոցառումների մասին» թիվ 670 որոշման մեջ կատարել հետևյալ փոփոխությունները և լրացումը՝

1) 2-րդ կետում «Հայաստանի Հանրապետության պետական եկամուտների նախարարություն» բառերը փոխարինել «Հայաստանի Հանրապետության կառավարությանն առընթեր պետական եկամուտների կոմիտե» բառերով:
2) 3-րդ կետում «փոխադրագրքույկներով միջազգային փոխադրումներ իրականացնելու» բառերից հետո լրացնել «ու տրանսպորտային միջոցը մաքսային կապարակնիքների և կնիքների կիրառմամբ ապրանքների փոխադրման համար օգտագործելու» բառերը և «Հայաստանի Հանրապետության տրանսպորտի նախարարության, Հայաստանի Հանրապետության պետական եկամուտների նախարարության» բառերը փոխարինել «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության ու Հայաստանի Հանրապետության կառավարությանն առընթեր պետական եկամուտների կոմիտեի» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

«Հայաստանի Հանրապետության կառավարության 1999 թվականի հոկտեմբերի 26-ի թիվ 670 որոշման մեջ փոփոխություններ և լրացում կատարելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ
1. Իրավական ակտի անհրաժեշտությունը (նպատակը)

Նախագծի մշակման անհրաժեշտությունը պայ​մանավորված է այն հանգամանքով, որպեսզի 1975 թվականի միջազգային ճանապարհային փոխադրումների (TIR) կոնվենցիայի շրջա​նակ​​ներում նույն որոշմամբ ստեղծված միջգերատեսչական հանձնաժողովը կարո​ղա​նա ստու​գել ոչ միայն (TIR) փոխադրագրքույկներով բեռնափոխադրում իրականացնող տրանս​​պոր​տային միջոցները այլ նաև այն տրանսպորտային միջոցները, որոնց պետք է տրա​մա​դրվեն մաքսային կապարակնիքների և կնիքների կիրառմամբ միջազգային փոխա​դրում​ն​եր իրականացնելու հավաստագրեր:
2. Ընթացիկ իրավիճակը և առկա խնդիրները

Այժմ 1975 թվականի Միջազգային ճանապարհային փոխադրումների (TIR) կոնվեն​ցիայի 2-րդ և 3-րդ հավելվածներով նախատեսված պահանջներին համա​պա​տաս​խա​նե​լիու​թյան ստուգումը իրականացվում է միայն (TIR) փոխադրագրքույկներով բեռնափոխադրում իրակա​նացնող տրանսպորտային միջոցների համար՝ ՀՀ կառավարության 1999 թվականի թիվ 670 որոշմամբ ստեղծված միջգերատեսչական հանձնաժողովի կողմից:
3. Կարգավորման նպատակը և բնույթը

Նախագծի ընդունման դեպքում ՀՀ Կառավարության 1999թ-ի թիվ 670 որոշմամբ ստեղծված միջգերատեսչական հանձնաժողովին իրավասություն է վերապահվելու ստու​գե​լու 1975 թվականի Միջազգային ճանապարհային փոխադրումների (TIR) կոնվենցիայի 2-րդ և 3-րդ հավելվածներով նախատեսված պահանջներին համապատաս​խա​նե​լիությունը՝ տրանս​պորտային միջոցը մաքսային կապարակնիքների և կնիքների կիրառ​մամբ ապրանք​ների փոխադրման համար օգտագործելու նպատակով: 
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ ԿԱ պետական եկամուտների կոմիտեի կողմից:

5. Ակնկալվող արդյունքը

Նախագծի ընդունման արդյունքում ակնկալվում է հնարավորություն տրամադրել միջազ​գային փոխադրումներ իրականացնողներին, որպեսզի կարողանան ստանալ 1975թ-ի Միջազ​գային ճանապարհային փոխադրումների (TIR) կոնվենցիայի 2-րդ և 3-րդ հավելված​նե​րով նախատեսված պահանջներին համապատասխանելիությունը հաստատող փաստա​թուղթը, այնուհետև վերջինս ներկայացնեն ՀՀ ԿԱ ՊԵԿ՝ տրանս​պոր​տային միջոցը մաքսային կապարակնիքների և կնիքների կիրառմամբ ապրանքների փոխադրման համար օգտագործելու թույլտվության հավաստագրերի ստանալու նպա​տա​կով:

Տ Ե Ղ Ե Կ Ա Ն Ք
««Հայաստանի Հանրապետության կառավարության 1999 թվականի հոկտեմբերի 26-ի թիվ 670 որոշման մեջ փոփոխություններ և լրացում կատարելու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների փոփոխման վերաբերյալ
««Հայաստանի Հանրապետության կառավարության 1999 թվականի հոկտեմբերի 26-ի թիվ 670 որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք

«Հայաստանի Հանրապետության կառավարության 1999 թվականի հոկտեմբերի 26-ի թիվ 670 որոշման մեջ փոփոխություններ և լրացում կատարելու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների փոփոխման վերաբերյալ
«Հայաստանի Հանրապետության կառավարության 1999 թվականի հոկտեմբերի 26-ի թիվ 670 որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

